
Y Pwyllgor Plant, Pobl Ifanc ac Addysg 

Gweithredu diwygiadau addysg 

Defnyddiwch y ffurflen hon i gofnodi eich barn. Gwnewch yn siŵr eich bod wedi ateb 

yr holl gwestiynau sy'n berthnasol i chi. Pan fyddwch wedi gorffen, anfonwch y 

ffurflen mewn e-bost at SeneddPlant@senedd.cymru  

Rydym yn awyddus i glywed gan gynifer o bobl â phosibl. Os hoffech gyflwyno eich 

sylwadau ond nad ydych eisiau/nad ydych yn gallu cwblhau'r ffurflen hon, ffoniwch 

glercod y Pwyllgor, a all drefnu ffordd wahanol ichi fynegi eich barn 

0300 200 6565 

SeneddPlant@senedd.cymru  

 

Gwybodaeth amdanoch chi 

1. Enw: 

Angharad Morgan 

 

2. Cyfeiriad e-bost: 

polisi@meithrin.cymru 

 

3. Ym mha iaith/ieithoedd fyddwch chi'n llenwi’r arolwg hwn? 

I gyflwyno ymateb dwyieithog, cyflwynwch fersiwn Cymraeg a fersiwn Saesneg o'r arolwg. 

Rwy'n cyflwyno yn Gymraeg yn unig. ☒ 

Rwy'n cyflwyno yn Saesneg yn unig. ☐ 

Rwy'n cyflwyno yn Gymraeg ac yn Saesneg. ☐ 

 

4. A hoffech chi gael eich ychwanegu at restr cysylltiadau'r Pwyllgor Plant, Pobl 

Ifanc ac Addysg er mwyn cael diweddariadau am ein gwaith?  

mailto:SeneddPlant@senedd.cymru

Gallwch ddad-danysgrifio ar unrhyw adeg drwy e-bostio SeneddPlant@senedd.cymru. 

Hoffwn ☒ 

Dim diolch ☐ 

 

5. Ym mha rinwedd yr ydych chi'n ymateb i'r ymgynghoriad hwn? 

Yn eich rhinwedd eich hun (ewch i gwestiwn 6) ☐ 

Yn rhinwedd eich swydd (ewch i gwestiwn 9) ☒ 

 

Yn eich rhinwedd eich hun 

Os ydych yn cyflwyno ymateb ar sail bersonol, gofynnwn i chi ddarparu eich enw a'ch cod post.  

 

Cyn derbyn deunydd gan rai sy'n 13 oed neu'n iau, mae angen inni gael rhiant neu warcheidwad 

y person ifanc i’w awdurdodi. Dylid rhoi’r awdurdod hwn ar ffurf e-bost gan riant neu 

warcheidwad y person ifanc at SeneddChildren@senedd.cymru. 

 

Os ydych yn cyflwyno ymateb ar sail bersonol, bydd y wybodaeth amdanoch yn ddienw; hynny 

yw, ni fydd yn cynnwys eich enw na'ch manylion cyswllt. Fodd bynnag, mewn amgylchiadau 

eithriadol, a dim ond mewn ymateb i gais gennych chi, efallai y byddwn yn cytuno na fydd eich 

deunydd yn ddienw. Bydd angen i chi gysylltu â ni ar pwyllgorau@senedd.cymru os ydych yn 

dymuno gwneud cais o'r fath. 

 

6. Beth yw eich cod post llawn? 

 

 

7. Ydych chi o dan 13 oed? 

Rwyf o dan 13 oed ☐ 

Rwy'n 13 oed neu'n hŷn ☐ 

 

mailto:SeneddChildren@senedd.cymru
mailto:pwyllgorau@senedd.cymru


 

www.senedd.cymru 
 

8. Dewiswch un o'r opsiynau a ganlyn i gadarnhau a fyddai'n well gennych chi 

na fydd eich enw yn cael ei gyhoeddi ochr yn ochr â'ch tystiolaeth. 

Ni fyddwn yn cyhoeddi enwau pobl o dan 18 oed. 

Rwy'n 18 oed neu'n hŷn ac rwy'n fodlon ichi gyhoeddi fy enw ochr yn ochr 

â'm tystiolaeth 
☐ 

Rwy'n 18 oed neu'n hŷn a byddai'n well gennyf pe na baech yn cyhoeddi fy 

enw ochr yn ochr â'm tystiolaeth 
☒ 

Rydw i o dan 18 oed ☐ 

 

 

Yn rhinwedd eich swydd 

Os ydych yn cyflwyno ymateb ar ran sefydliad, rhowch eich manylion yma  

Os ydych yn ymateb ar ran sefydliad, byddwn yn cyhoeddi enw'r sefydliad ond ni fyddwn yn 

cyhoeddi eich enw chi na'ch manylion cyswllt. 

Os ydych yn ymateb ar sail broffesiynol arall, byddwn yn cyhoeddi teitl eich swydd/rôl, os yw'n 

berthnasol. At hynny, byddwn yn cyhoeddi eich enw os byddwch yn rhoi caniatâd i ni wneud 

hynny. Ni fydd eich manylion cyswllt yn cael eu cyhoeddi. 

 

9. Eich rôl: 

Rheolwr Polisi 

 

10. A ydych yn ymateb ar ran sefydliad? 

Ydw (ewch i gwestiwn 11) ☒ 

Nac ydw (ewch i gwestiwn 12) ☐ 

 

11. Enw'r sefydliad: 

Mudiad Meithrin 

12. Dewiswch un o'r opsiynau a ganlyn i gadarnhau a fyddai'n well gennych chi 

na fydd eich enw yn cael ei gyhoeddi ochr yn ochr â'ch tystiolaeth. 

Rwy'n fodlon i chi gyhoeddi fy enw ochr yn ochr â'm tystiolaeth ☒ 

Byddai'n well gennyf pe na baech yn cyhoeddi fy enw ochr yn ochr â'm 

tystiolaeth 
☐ 

☐  

Eich safbwyntiau 

Byddwn yn ystyried yn rheolaidd y safbwyntiau a gawn yn ystod y Chweched Senedd. 

 

13. Nodwch eich barn sy'n ymwneud ag unrhyw un o'r cylchoedd gorchwyl 

canlynol: 

 Gweithredu Cwricwlwm i Gymru mewn lleoliadau blynyddoedd cynnar, 

ysgolion cynradd ac ysgolion uwchradd. 

 Lefel cysondeb a thegwch y cyfleoedd dysgu i ddisgyblion ledled Cymru, o 

ystyried yr hyblygrwydd i ysgolion ddatblygu eu cwricwla eu hunain o fewn 

fframwaith cenedlaethol. 

 Y diwygiadau cysylltiedig i gymwysterau i gyd-fynd â Chwricwlwm i Gymru. 

 Gweithredu'r system Anghenion Dysgu Ychwanegol (ADY) newydd a 

throsglwyddo dysgwyr yn effeithiol o'r system Anghenion Addysgol 

Arbennig (AAA) bresennol. 

 Cymhwyso'r diffiniad o ADY – o'i gymharu â’r diffiniad ar hyn o bryd ar 

gyfer AAA – ac a oes unrhyw achos o 'godi'r bar' o ran pennu cymhwysedd 

ar gyfer darpariaeth. 

 Yr hyn y mae’r lleoliadau dysgu proffesiynol a chymorth eraill yn derbyn er 

mwyn sicrhau gweithrediad effeithiol y Cwricwlwm i Gymru a’r system ADY. 

 Ffactorau eraill a allai, o bosibl, effeithio ar weithrediad y Cwricwlwm i 

Gymru a’r system ADY, er enghraifft lefelau cyllid a’r hyn a gododd yn sgil y 

pandemig. 

 Yr heriau a’r cyfleoedd penodol sy’n wynebu gwahanol fathau o ysgolion 

mewn amgylchiadau amrywiol (e.e. cyfrwng iaith, demograffeg ac ardal) o 

ran gweithredu diwygio’r cwricwlwm ac ADY. 

 

1. Mae angen ystyried y gydberthynas rhwng Cwricwlwm i Gymru ac AGPC (ECEC). Yw 

Llywodraeth Cymru’n manteisio ar y cyfleon i symud at un gyfundrefn bolisi sydd o 

fudd i fabis a phlant 0-5 waeth ym mha ran o’r sector y maent yn derbyn eu profiadau 

addysg a gofal? 

2. A oes cefnogaeth ddigonol ar gael o ran ADY ar gyfer plant sydd yn siarad Cymraeg fel iaith yn 

y cartref (neu un o ieithoedd y cartref) neu ar gyfer plant sy’n siarad iaith arall (Saesneg neu 

fel arall) ond sydd yn derbyn eu gofal a’u haddysg drwy gyfrwng y Gymraeg?  

3. Fel y gwyddoch, mae heriau recriwtio a chadw staff yn y sector nas gynhelir fel yn y 

sector statudol (a theimlir hynny fwyfwy yn y sector cyfrwng Cymraeg). Mae 

Cwricwlwm i Gymru yn cynyddu’r pwysau ar y sector (o ran addasu, gweithredu a 

diwygio) ac felly mae hynny yn ei dro yn cefnogi’r galw am gynyddu cyflogau. Heb 

chwistrelliad o gyllid ychwanegol (refeniw) bydd yr heriau hyn yn parhau ac yn 

cynyddu. 

 

4. Os fydd arian ychwanegol yn dod i Lywodraeth Cymru yn sgil cyhoeddiadau polisi Gofal 

Plant Llywodraeth San Steffan, a fyddai cyfle i neilltuo arian er mwyn cynyddu cyllid y 

pen o’r gyfradd £5 presennol? Mae angen cysondeb ar y gefnogaeth a’r gweithdrefnau 

mae lleoliadau yn derbyn gan yr Awdurdodau Lleol wrth gyfeirio plentyn am 

gefnogaeth ychwanegol. Mae angen cysondeb dros Gymru ar y Dysgu Proffesiynol 

sydd yn cael ei gynnig gan Awdurdodau Lleol ,y systemau cyfeirio a chyfathrebu ymysg 

y rhanddeiliaid gan gynnwys y mudiadau ymbarél. 

 

5. Mae angen ystyried cynnwys y papur gwyn ar y Bil Addysg Gymraeg o safbwynt 

cyfleoedd dysgu, seilwaith a gallu ysgolion ar hyd y continwwm iaith i wireddu’r 

targedau uchelgeisiol gan y bydd rhaid i hynny fod yn elfen greiddiol o’r Cwricwlwm. 

Mae gan Mudiad Meithrin flynyddoedd lawer o brofiad yn gweithredu’r dull trochi ac 

mae angen defnyddio’r arbenigedd yma i gynorthwyo lleoliadau nas cynhelir ac 

ysgolion categori 1 sydd yn mynd i wynebu her wrth geisio rhoi gwaelodlin o oriau 

Cymraeg i blant bob wythnos. Nid oes angen ail-ddyfeisio'r olwyn. Yn lle, mae angen 

cyllido gwasanaethau all weithio yn y cyswllt hwn e.e. Clebran, Croesi’r Bont fel dwy 

esiampl o gynlluniau iaith Mudiad Meithrin. 

 

6. Ar y cyfan, mae croeso wedi bod i'r system ADY newydd sy’n rhoi lle canolog i'r plentyn 

a’i deulu ym mhob penderfyniad. Fodd bynnag, mae pryderon yn codi’n fynych am 

bwysau ychwanegol ar leoliadau, materion yn ymwneud â chymhwysedd, cefnogaeth 

sydd ar gael i leoliadau, effaith yr argyfwng recriwtio gweithlu ar weithredu’r system 

newydd a phrinder cyllid i ddarparu’r gefnogaeth sydd ei angen. 

Cymhwysedd 

7. Ein dealltwriaeth o’r Cod ADY newydd yw bod cymhwysedd ar gyfer Cynllun Datblygu 

Unigol yn eang iawn, a bod penderfyniad yr awdurdod lleol ynghylch a yw plentyn 

mewn lleoliad meithrin ag ADY yn seiliedig ar a oes angen darpariaeth ddysgu 

ychwanegol arnynt. Fodd bynnag, o’r hyn a welwn mai tuedd ar hyn o bryd yw mai’r 

achosion dwysaf sy’n cael eu hadnabod ac yn dod yn rhan o’r system newydd. Fe 

glywsom gan rai Swyddogion Arweiniol ADY Blynyddoedd Cynnar fod hyn oherwydd 

nad ydynt am roi label ADY ar blentyn yn gynnar yn ei oes, a bod cefnogaeth ar gael i 

gefnogi’r plentyn. 

8. Ond o safbwynt hawliau plant, nid oes ganddynt y sail statudol a geir mewn Cynllun 

Datblygu Unigol I'w diogelu a sicrhau darpariaeth ddysgu ychwanegol. Rydym yn 

gyfarwydd â chwyn arall sef bod dryswch rhwng Proffil Un Dudalen a CDU ymysg 

ymarferwyr a rhieni, sydd wedi arwain at ddryswch fod plentyn wedi ei adnabod ag 

ADY ond mewn gwirionedd wedyn derbyn proffil Un Dudalen oedd y plentyn nad yw’n 

ddogfen statudol. Y peryg yw na fydd plant oed blynyddoedd cynnar yn derbyn y 

gefnogaeth yn y lleoliad os nad ydynt yn cael CDU a bod y lleoliad o ganlyniad yn cael 

y gefnogaeth i ddarparu ar gyfer y plentyn hwnnw. 

 

 

Pwysau ychwanegol ar leoliadau 

9. Mewn holiadur a anfonodd Mudiad Meithrin at ymarferwyr Cylchoedd Meithrin, 

roedd ¾ yn teimlo bod y drefn newydd wedi cynyddu’r pwysau arnynt yn y lleoliadau. 

Pan ofynnom am adborth am y system newydd gan ymarferwyr, dywedodd un 

Arweinydd o Gylch Meithrin yn y gogledd orllewin: ‘Teimlo ei bod yn cymeryd llawer 

iawn o fy amser i lenwi'r CDU ac yn gweithredu'r targedau a gosodwyd gan eraill, neb 

yn gwirio ar ddiwedd’. Mae’r sylw yma’n achosi dryswch oherwydd ni fyddai gofyn i 

Arweinydd ysgrifennu CDU, ond o bosib ei bod yn cyfeirio at ffurflenni monitro. Tra 

ein bod yn cytuno mai trwy dargedu o fewn y ddarpariaeth gyffredinol mae ceisio ateb 

gofynion y plentyn yn gyntaf, mae angen cefnogaeth ar leoliadau meithrin ac 

arweiniad cyson ynghylch sut i gynnig y ddarpariaeth orau i'r plentyn. Os nad oes 

arweiniad clir a hyfforddiant, mae ymarferwyr yn teimlo bod eu hamser yn cael ei 

lyncu yn ateb gofynion un plentyn pan fo cyfrifoldeb ganddynt at bob plentyn yn y 

lleoliad. Dywedodd ymatebwr arall: ‘What is sometimes unclear is who fills in certain 

sections. There is a lot involved in the process’. 

 

10. Fel mudiad cenedlaethol, mae wedi bod yn heriol i ni geisio darparu cefnogaeth i 

symud i'r system newydd pan fo pob awdurdod lleol yn dilyn trefn wahanol, ac yn aml 

mae 'na amrywiad o ran yr hyfforddiant, cyngor a roddir i ymarferwyr ar draws Cymru. 

Derbyniom gŵyn llynedd gan leoliad oedd yn teimlo bod rhaid iddynt drefnu a 

chadeirio cyfarfodydd yn y lleoliad oedd yn tynnu ynghyd asiantaethau, yr awdurdod 

lleol a’r plentyn a’i deulu; llwyddwyd i ddatrys yr achos gan nad yw’r Cod yn gofyn i 

ymarferwyr i gyflawni rôl o’r fath, ac mae lleoliadau yn barod i gefnogi a bod yn 

bresennol mewn cyfarfodydd. 

 

11. Pan ofynnwyd i ymarferwyr i ddisgrifio sut fath o gefnogaeth yr ydynt wedi ei dderbyn 

i weithredu’r system ADY newydd, dyma nodi rhai ymatebion: 

12. Digon o gefnogaeth, ni allwn wneud y gwaith heb y gefnogaeth rydym yn cael. 

13. Rydym wedi cyfeirio 3 o blant yn y 2 flynedd diwethaf ond yn anffodus ddim wedi cael 

cymorth dwylo ychwanegol.   

14. We see the specialist assistant. Who is great but sometimes too long between visits from 

others to make sure we are providing the best support we can.  

15. Good but takes a while as there is no consistent staff so this makes a difference as takes time 

to be seen 

 

16. Mae natur ac ansawdd y gefnogaeth a gynigir yn allweddol i'n hymarferwyr allu cynnig 

darpariaeth briodol i'r plentyn ag ADY / plentyn sydd yn cael ei fonitro. Os na 

dderbynnir y cymorth, gall arwain at lawer o bwysau mewn cyd-destun sydd dan 

bwysau o bob cyfeiriad yn barod, ac nid yw hyn yn adlewyrchu lefel cyfrifoldeb a roir 

ar leoliadau blynyddoedd cynnar yn ôl y Cod ADY. Cytunwn yn gryf bod lleoliadau 

meithrin yn allweddol er mwyn ymateb i unrhyw anghenion yn gynnar a chynnig 

ymyrraeth, ond heb arbenigedd yn y lleoliad. Credwn fod angen i awdurdodau lleol i 

wneud asesiad o amgylchedd a lefel cymhwysedd yn y Cylch Meithrin pan fo plentyn 

yn derbyn monitro, a bod yn barod i fuddsoddi i wella cyfleusterau neu hyfforddiant 

staff er mwyn cryfhau’r ddarpariaeth. 

17. Pan ofynnwyd i ymarferwyr nodi ym mha ffordd y mae’r system newydd yn arwain at fwy o 

waith, dywedodd un ymatebwr: ‘This causes more pressure due to lack of time/ lack of staff 

due to financial reasons/ high expectations for the leaders of the cylch, and not enough time 

on cylch floor with the children.’ Rydym yn cytuno’n gryf ag egwyddorion y Cod ADY newydd, 

ond ar hyn o bryd mae nifer o ymarferwyr yn teimlo eu bod yn methu cyflawni’r gwaith a 

ddisgwylir ganddynt, a’u bod yn methu ateb gofynion pob plentyn yn y lleoliad; nid yw’n deg 

nac yn adeiladol i ymarferwyr os yw’r system yn gwneud iddynt deimlo eu bod yn methu a’r 

straen ychwanegol yn achosi mwy i adael y gweithlu. 

 

Diffyg cysondeb ar draws Cymru 

18. Soniwyd eisoes bod diffyg cysondeb o gwmpas Cymru, yn arbennig ynghylch cymhwysedd. 

 

19. Mae angen gwybodaeth bellach ar gyllid y Cynlluniau Cyfeirio er mwyn deall a yw plant ar 

draws Cymru’n cael yr un gefnogaeth ar gyfer eu hanghenion ychwanegol gan ystyried y nifer 

o blant sy’n cael cefnogaeth, gwariant y pen, a’r ddarpariaeth y pen yn ogystal â’r gefnogaeth 

lai mesuradwy sef cefnogaeth rheolwyr y Cynllun a chefnogaeth y Cydlynwyr.  

20. Mae nifer o siroedd yn cyfuno ffynonellau cyllid er mwyn darparu ystod o wasanaethau gan 

gynnwys cefnogaeth Dwylo Ychwanegol a rhaglenni cyflenwol. Byddai o fudd gwybod a yw 

pob sir yn manteisio i’r eithaf ar y cyfleoedd sy’n dod o adnabod a chyfuno ffynonellau. 

21. Byddai’n ddefnyddiol i'r Swyddogion Arweiniol ADY Blynyddoedd Cynnar i ffurfio 

fforwm i drafod arfer dda ar draws Cymru ac i wneud argymhellion ynghylch sut i wella 

gwasanaeth a pholisi ADY. 

 

Argyfwng gweithlu 

22. Un o’r materion sy’n rhwym o effeithio gweithrediad y system ADY yw’r argyfwng gweithlu 

mewn lleoliadau meithrin ar hyn o bryd. Clywsom gan un Cylch Meithrin yn ddiweddar oedd 

yn pryderi na fyddent yn llwyddo i benodi cymhorthydd ADY yn sgil derbyn cyllid dwylo 

ychwanegol gan y sir i gefnogi plentyn ag ADY. Pan gododd yr Arweinydd hyn gyda swyddog 

ADY yr awdurdod lleol, cafwyd ymateb yn dweud byddai rhaid i'r lleoliad dderbyn y plentyn 

beth bynnag. Pryder yr Arweinydd oedd diogelwch y plentyn a sicrhau ei f/bod yn derbyn y 

gefnogaeth a’r profiadau gorau yn y cylch; heb y gefnogaeth 1-1 hynny, ni fydd hynny’n 

digwydd. Roedd hyn eto’n rhoi pwysau ychwanegol ar ysgwyddau ymarferwyr ac yn debygol 

iawn o achosi colli nifer pellach o’r gweithlu oherwydd y straen. 

 

ADY a’r iaith Gymraeg 

23. Mae’r Cod ADY yn glir bod angen darparu’r ddarpariaeth ychwanegol yn yr iaith sydd orau i'r 

plentyn. Fel soniwyd eisoes, gall hyn achosi problem i ddarpariaethau Cymraeg os yw CDU y 

plentyn yn nodi mai drwy gyfrwng y Saesneg y dylai’r ddarpariaeth ychwanegol fod. Rydym 

hefyd yn pryderi fod diffyg cynllunio sut bydd plant yn derbyn gwasanaethau neu ofal clinigol 

pan fo angen trwy gyfrwng y Gymraeg. Rydym yn parhau i glywed am blant yn cael eu hasesu 

drwy gyfrwng y Saesneg am wahanol gyflyrau. 

Gwybodaeth am drydydd partïon 

14. Dewiswch un o'r opsiynau a ganlyn i gadarnhau a ydych wedi cael cytundeb 

gan unrhyw drydydd partïon* y cyfeirir atyn nhw yn eich tystiolaeth y gallwch 

chi rannu gwybodaeth y gellir ei defnyddio i'w hadnabod a'u bod yn deall y 

gellir ei chyhoeddi. 

* Mae trydydd parti yn golygu unrhyw berson – ac eithrio chi eich hun – y gellir ei 

adnabod yn y dystiolaeth yr ydych yn ei rhannu gyda ni. 

Rwy’n cadarnhau bod unrhyw drydydd parti y cyfeiriais ato yn fy 

nhystiolaeth wedi cytuno y galla i rannu gwybodaeth y gellir ei defnyddio 

i’w adnabod, a’u bod yn deall y gellir ei chyhoeddi. 

☒ 

Nid oes gen i gytundeb un neu fwy o'r trydydd partïon y cyfeiriais atyn nhw 

yn fy nhystiolaeth. 
☐ 

Nid wyf wedi cyfeirio at unrhyw drydydd partïon yn fy nhystiolaeth. ☐ 

 


